ວິທີ​ສະໝັກ​ຂໍ​ເອົາ​ອາຫານ​ຟຣີ ຫຼື ​ອາຫານລາຄາ​ຜ່ອນ​ຢູ່​ໂຮງຮຽນ
ກະລຸນາ​ໃຊ້​ຄຳ​ແນະນຳ​ເຫຼົ່ານີ້​ເພື່ອ​ຊ່ວຍ​ທ່ານ​ປະກອບ​ຄຳ​ຮ້ອງ​ສະໝັກ​ຂໍ​ເອົາ​ອາຫານ​ຟຣີ ຫຼື ອາຫານລາຄາ​ຜ່ອນ​ຢູ່​ໂຮງຮຽນ. ທ່ານ​ພຽງ​ແຕ່​ຈຳ​ເປັນ​ຕ້ອງ​ສົ່ງ​ຄຳ​ຮ້ອງ​ສະໝັກ​ດຽ​ວຕໍ່​ຄົວ​ເຮືອນ, ​ເຖິງ​ແມ່ນ​ວ່​າລູກ​ຂອງ​ທ່ານ​ເຂົ້າ​ໂຮງຮຽນ​ຫຼາຍກວ່າ​ໜຶ່ງ​ແຫ່ງ​ຢູ່​ໃນ [School District]. ​ຕ້ອງ​ປະກອບຄຳ​ຮ້ອງ​ສະໝັກຢ່າງ​ຄົບ​ຖ້ວນ​ເພື່ອ​ຢັ້ງຢືນ​ລູກ​ຂອງ​ທ່ານ​ສຳລັບ​ອາຫານ​ຟຣີ ຫຼື ອາຫານລາຄາ​ຜ່ອນ​ຢູ່​ໂຮງຮຽນ. ກະລຸນາ​ປະຕິບັດ​ຕາມ​ຄຳ​ແນະ​ນໍາ​ເຫຼົ່ານີ້​ຕາມ​ລຳດັບ! ​ແຕ່ລະ​ຂັ້ນ​ຕອນ​ຂອງ​ຄຳ​ແນະນຳ​ແມ່ນ​ຄື​ກັນ​ກັບ​ຂັ້ນ​ຕອນ​ຢູ່​ໃນ​ຄຳ​ຮ້ອງ​ສະໝັກ​ຂອງ​ທ່ານ. ຖ້າ​​ໃນ​ເວລາ​ໃດໆ​ກໍ​ຕາມ ທ່ານ​ບໍ່​ແນ່​ໃຈ​ສິ່ງ​ທີ່​ຕ້ອງ​ເຮັດ​ຕໍ່​ໄປ,​ ກະລຸນາ​ຕິດ​ຕໍ່​ຫາ [School/school district contact here; phone and email preferred]. 
	ຂັ້ນ​ຕອນ 1: ບອກ​ສະມາຊິກ​ທຸກ​ຄົນ​ໃນ​ຄົວ​ເຮືອນ​ຜູ້​ທີ່​ແມ່ນ​ເດັກ​ເກີດ​ໃໝ່, ​ເດັກນ້ອຍ ​ແລະ ນັກຮຽນ​ທີ່​ຮຽນ​ຢູ່​ຊັ້ນ​ຮຽນ 12 ລົງ​ມາ

	ບອກ​ພວກ​ເຮົາ​ວ່າ​ມີ​ເດັກ​ເກີດ​ໃໝ່, ​ເດັກນ້ອຍ ​ແລະ ນັກຮຽນ​ທີ່​ເຂົ້າ​ໂຮງຮຽນ​ຈັກ​ຄົນ​ອາ​ໄສ​ຢູ່​ໃນ​ຄົວ​ເຮືອນ​ຂອງ​ທ່ານ. ພວກ​ເຂົາ​ບໍ່​ຈຳ​ເປັນ​ຕ້ອງ​ກ່ຽວຂ້ອງ​ກັບ​ທ່ານ​​ເພື່ອເປັນ​ສ່ວນ​ໜຶ່ງ​ຂອງ​ຄົວ​ເຮືອ​ນຂອງທ່ານ. 

​ຂ້ອຍ​ຄວນ​ລະບຸ​ໃຜ​​ແດ່ຢູ່​ບ່ອນ​ນີ້? ​ໃນ​ເວລາ​ປະກອບ​ຂໍ້​ມູນ​ຂໍ້​ນີ້, ກະລຸນາ​ລວມ​ເອົາ​​ສະມາຊິກ​ທຸກ​ຄົນ​ໃນ​ຄົວ​ເຮືອນ​ຂອງ​ທ່ານ​ຜູ້​ທີ່​: 
· ​ແມ່ນ​ເດັກນ້ອຍ​ອາຍຸ 18 ປີ​ລົງ​ມາ ​ແລະ ​​ໄດ້​ຮັບ​ການ​ລ້ຽງດູ​ດ້ວຍ​ລາຍ​ຮັບ​ຂອງ​ຄົວ​ເຮືອນ;

· ​ຢູ່​ໃນ​ການ​ດູ​ແລຂອງ​ທ່ານ​​ໃນ​ນາມ​ເປັນ​ລູກລ້ຽງ ຫຼື ມີ​ຄຸນສົມບັດ​ເປັນ​​ເດັກນ້ອຍ​ຂາດ​ເຮືອນ​ຢູ່​ອາ​ໄສ, ​​ຍ້າຍ​ຖິ່ນ ຫຼື ​​ໜີ​ຈາກ​ເຮືອນ;

· ນັກຮຽນ​ທີ່​ເຂົ້າ [school/school system here], ​ໂດຍ​ບໍ່​ສົນ​ເລື່ອງ​ອາຍຸ.

	A) ລະບຸ​ຊື່​ຂອງ​ເດັກ​ແຕ່ລະຄົນ. ຂຽນ​ຊື່​ຂອງ​ເດັກ​ແຕ່ລະຄົນ​ເປັນ​ຕົວ​ພິມ. ​ໃຊ້​ໜຶ່ງ​ແຖວ​ຂອງ​ຄຳ​ຮ້ອງ​ສະໝັກ​ສຳລັບ​​ເດັກ​ແຕ່ລະຄົນ. ​ໃນ​ເວລາ​ຂຽນ​ຊື່, ​ໃຫ້​ຂຽນ​ອັກສອນ​ໜຶ່ງ​ຕົວ​ໃສ່​ແຕ່​ລະກ່ອງ. ຢຸດຖ້າ​ທ່ານ​ໝົດ​ບ່ອນ​ຫວ່າງ. ຖ້າ​ມີ​ເດັກ​ນ້ອຍ​ຫຼາຍກວ່າ​ແຖວ​ທີ່​ມີ​ໃຫ້​ໃນ​ຄຳ​ຮ້ອງ​ສະໝັກ, ​ໃຫ້​ຕິດ​ຄັດ​ແຜ່ນ​ເຈ້ຍ​ທີ​ສອງ​ທີ່​ມີ​ຂໍ້​ມູນ​ທັງ​ໝົດ​ທີ່ຕ້ອງການ​ສຳລັບ​ເດັກ​ທີ່​ເພີ່ມ​ອີກ.
	B) ​ເດັກ​ແມ່ນ​ນັກຮຽນ​ຢູ່ [name of school/school system here] ບໍ? ໝາຍ ‘​ແມ່ນ’ ຫຼື ‘ບໍ່’ ຢູ່​ກ້ອງ​ຖັນ​ທີ່​​ຊື່ “ນັກຮຽນ” ​ເພື່ອ​ບອກ​ພວກ​ເຮົາ​ວ່າ​ເດັກ​ຄົນ​ໃດ​ເຂົ້າ​ [name of school/school district here]. ຖ້າ​ທ່ານ​ໝາຍ ‘​ແມ່ນ’, ​ໃຫ້​ຂຽນ​ລະດັບ​ຊັ້ນ​ຮຽນ​ຂອງ​ນັກຮຽນ​​ໃສ່​ຖັນ ‘ຊັ້ນ​ຮຽນ’ ​​ຢູ່​ເບື້ອງ​ຂວາ.
	C) ທ່ານ​ມີ​ລູກລ້ຽງ​ໃດໆ​ບໍ? ຖ້າ​ເດັກ​ໃດ​ໜຶ່ງ​ທີ່​ລະບຸ​ແມ່ນ​ລູກລ້ຽງ, ​ໃຫ້​ໝາຍ​ໃສ່ກ່ອງ “ລູກລ້ຽງ” ທີ່ຢູ່​ຂ້າງ​ຊື່​ເດັກ​ນັ້ນ.  ຖ້າ​ທ່ານ​ພຽງ​ແຕ່​ສະໝັກ​​ໃຫ້​ລູກລ້ຽງ​ເທົ່າ​ນັ້ນ, ຫຼັງຈາກ​ສຳ​ເລັດ ຂັ້ນ​ຕອນ 1, ​ໃຫ້​ໄປ​ຫາ ຂັ້ນ​ຕອນ 4.

​ລູກລ້ຽງ​ທີ່​ອາ​ໄສ​ຢູ່​ນຳ​ທ່ານ​ອາດ​ຈະ​ນັບ​ເປັນ​ສະມາຊິກ​ຂອງຄົວ​ເຮືອ​ນຂອງ​ທ່ານ ​ແລະ ຄວນ​ມີ​ຊື່​ໃນ​ຄຳ​ຮ້ອງ​ສະໝັກ​ຂອງ​ທ່ານ. ຖ້າ​ທ່ານ​ກຳລັງ​ສະໝັກ​ໃຫ້​ທັງ​ເດັກ​ທີ່​ເປັນລູກລ້ຽງ ​ແລະ ບໍ່​ແມ່ນ​ລູກລ້ຽງ, ​ໃຫ້​ໄປ​ຫາ​ຂັ້ນ​ຕອນ ​3.  
	D) ມີ​ເດັກ​ທີ່​ຂາດ​ບ່ອນຢູ່​ອາ​ໄສ, ຍ້າຍ​ຖິ່ນ ຫຼື ໜີ​ຈາ​ກ​ເຮືອນ​ບໍ? ຖ້າ​ທ່ານ​ເຊື່ອ​ວ່າ​ເດັກ​ໃດ​ໜຶ່ງ​ທີ່​ມີ​ຊື່​ໃນ​ຂໍ້​ນີ້​ຕອບ​ສະ​ໜອງ​ໄດ້​ລາຍ​ລະອຽດ​ນີ້, ​ໃຫ້​ໝາຍ​​ໃສ່​ກ່ອງ “ຂາດ​ບ່ອນຢູ່​ອາ​ໄສ, ຍ້າຍ​ຖິ່ນ, ໜີ​ຈາກ​ເຮືອນ” ທີ່ຢູ່​ຂ້າງ​ຊື່​ເດັກ​ນັ້ນ ​ແລະ ​ເຮັດ​ສຳ​ເລັດ​ທຸ​ຂັ້ນ​ຕອນ​ຂອງ​ຄຳ​ຮ້ອງ​ສະໝັກ.


​ກະລຸນາ​ໃຊ້​ປາກກາ (ບໍ່​ໃຊ້​ສໍດຳ) ​ໃນ​ເວລາ​ປະກອບ​ຄຳ​ຮ້ອງ​ສະໝັກ ​ແລະ ພະຍາຍາມ​ຂຽນ​ເປັນ​ຕົວ​ພິມ​ຢ່າງ​ຈະ​ແຈ້ງ.
	ຂັ້ນ​ຕອນ 2: ມີ​ສະມາຊິກ​ຄົວ​ເຮືອ​ນ​ໃດ​ເຂົ້າ​ຮ່ວມ​ໂຄງການ SNAP, TANF ຫຼື FDPIR ​ໃນ​ປະ​ຈຸ​ບັນບໍ?

	​ຖ້າ​ມີ​ໃຜ​ກໍ​ຕາມ​ໃນ​ຄົວ​ເຮືອ​ນຂອງ​ທ່ານ (ລວມທັງ​ຕົວ​ທ່ານ) ​ເຂົ້າ​ຮ່ວມ​ໜຶ່ງ​ ຫຼື ຫຼາຍ​ໂຄງການ​ຊ່ວຍ​ເຫຼືອ​ທີ່​ມີ​ຊື່​ຂ້າງ​ລຸ່ມ​ໃນ​ປະຈຸ​ບັນ, ລູກ​ຂອງ​ທ່ານ​ມີ​ສິດ​ໄດ້​ຮັບ​ອາຫານ​ຟຣີຢູ່​ໂຮງຮຽນ:

· ​ໂຄງການ​ຊ່ວຍ​ເຫຼືອດ້ານ​ໂພ​ສະນາ​ການ​ເສີມ (SNAP) ຫຼື [insert State SNAP here].

· ​ໂຄງການ​ຊ່ວຍ​ເຫຼືອຊົ່ວຄາວ​ສຳລັບ​ຄອບຄົວ​ທຸກ​ຍາກ (TANF) ຫຼື [insert State TANF here].

· ​ໂຄງການ​ແຈກ​ຢາຍ​ອາຫານ​ໃນ​ເຂດ​ສະຫງວນ​ຊາວ​ພື້ນ​ເມືອງອາ​ເມ​ລິ​ກັນ (FDPIR).

	A)  ຖ້າ​ບໍ່​ມີ​ໃຜ​ໃນ​ຄົວ​ເຮືອນ​ຂອງ​ທ່ານ​ເຂົ້າຮ່ວມ​ໂຄງການ​ໃດໆ​ຂ້າງ​ເທິງ: 

· ​ໃຫ້​ປະ ຂັ້ນ​ຕອນ 2 ຫວ່າງ​ເປົ່າ ​ແລະ ​ໄປ​ຫາ ຂັ້ນ​ຕອນ 3.
	A) ຖ້າ​ຜູ້​ໃດ​ໜຶ່ງ​ໃນ​ຄົວ​ເຮືອນ​ຂອງ​ທ່ານ​ເຂົ້າຮ່ວມ​ໂຄງການ​ໃດໜຶ່ງ​ຂ້າງ​ເທິງ:
ໃຫ້​ຂຽນ​ເລກທີ​ກໍລະນີ​ສຳລັບ​ SNAP, TANF ຫຼື FDPIR. ທ່ານ​ພຽງ​ແຕ່​ຈຳ​ເປັນ​ຕ້ອງ​ບອກ​ເລກທີ​ກໍລະນີ​ດຽ​ວ​ເທົ່າ​ນັ້ນ. ຖ້າ​ທ່ານ​ເຂົ້າ​ຮ່ວມ​ໜຶ່ງ​ໃນ​ໂຄງການ​​ເຫຼົ່ານີ້ ​ແລະ ບໍ່​ຮູ້​ເລກທີ​ກໍລະນີ​ຂອງ​ທ່ານ, ​ໃຫ້​ຕິດ​ຕໍ່​ຫາ: [State/local agency contacts here].
· ​ໄປ​ຫາ ຂັ້ນ​ຕອນ 4.


	ຂັ້ນ​ຕອນ 3: ລາຍ​ງານລາຍຮັບສຳລັບສະມາຊິກທຸກຄົນໃນຄົວເຮືອນ

	ຂ້ອຍຈະລາຍ​ງານລາຍຮັບຂອງຂ້ອຍແນວໃດ? 
· ​ໃຊ້​ຕາຕະລາງ​ທີ່​ຊື່ວ່າ “​ແຫຼ່ງລາຍ​ຮັບ​ສຳລັບ​ຜູ້​ໃຫຍ່” ​ແລະ “​ແຫຼ່ງລາຍ​ຮັບ​ສຳລັບ​ເດັກນ້ອຍ”,  ທີ່​ພິມ​ໄວ້​ໃນ​ດ້ານ​ຫຼັງຂອງ​ແບບ​ຟອມຄຳ​ຮ້ອງ​ສະໝັກ​ເພື່ອ​ກຳນົດ​ວ່າ​ຄົວ​ເຮືອນ​ຂອງ​ທ່ານ​ມີ​ລາຍ​ຮັບ​ທີ່​ຕ້ອງ​ລາຍ​ງານ​ຫຼືບໍ່.

· ​ລາຍ​ງານ​ທຸກ​ຈຳນວນ​ເປັນ​ລາຍ​ຮັບ​ລວມຍອດ​ເທົ່າ​ນັ້ນ. ​ລາຍ​ງານ​ທຸກ​ລາຍ​ຮັບ​ເປັນ​ເງິນ​ໂດ​ລາ​ຈຳນວນ​ເຕັມ. ​ບໍ່​ລວມ​ເອົາ​ເຊັນ. 

· ລາຍ​ຮັບ​ລວມຍອດ​ລາຍ​ຮັບ​ທັງ​ໝົດ​ທີ່​ໄດ້​ຮັບ​ກ່ອນ​ຫັກ​ອາກອນ
· ຫຼາຍໆ​ຄົນ​ຄິດ​ວ່າ​​ລາຍ​ຮັບ​​ແມ່ນ​ຈຳນວນ​ເງິນ​ທີ່​ພວກ​ເຂົາ “​ເອົາກັບ​ເຮືອນ” ​ແລະ ບໍ່​ແມ່ນ​ຈຳນວນ​ເງິນ “ລວມຍອດ” ທັງ​ໝົດ. ​ຮັບປະກັນ​ວ່າ​ລາຍ​ຮັບ​ທີ່​ທ່ານ​ລາຍ​ງານ​ໃນ​ຄຳ​ຮ້ອງ​ສະໝັກ​​ນີ້​ບໍ່​ຖືກ​ລົບ​ອອກ​ເພື່ອ​ຈ່າຍ​ຄ່າ​ອາກອນ, ​ເບ້ຍ​ປະກັນ​ໄພ ຫຼື ຈຳນວນ​ອື່ນ​ທີ່​ລົບ​ອອກ​ຈາກ​ເງິນ​ຄ່າ​ຈ້າງ​ຂອງ​ທ່ານ.

· ຂຽນ​ເລກ “0” ​ໃສ່ບ່ອນຕື່ມ​ຂໍ້​ມູນທີ່​ບໍ່​ມີ​ລາຍ​ຮັບ​ທີ່​ຈະ​​ລາຍ​ງານ. ​ບ່ອນ​ຕື່ມ​ຂໍ້​ມູນ​ຕ່າງໆ​ທີ່​ປະ​ຫວ່າງ​ເປົ່າ ຈະ​ຖືກ​ນັບ​ເປັນ​ເລກ​ສູນ​ເຊັ່ນ​ກັນ. ຖ້າ​ທ່ານ​ຂຽນ​ເລກ ‘0’ ຫຼື ປະ​ບ່ອນຕື່ມຂໍ້​ມູນ​ໃດ​ໜຶ່ງ​ຫວ່າງ​ເປົ່າ, ທ່ານ​ກຳລັງ​ຢືນຢັນ​ (ສັນຍາ) ວ່າ ບໍ່​ມີ​ລາຍ​ຮັບ​ທີ່​ຈະ​ລາຍ​ງານ. ​ຖ້າ​ເຈົ້າ​ໜ້າ​ທີ່​ທ້ອງ​ຖິ່ນ​ສົງ​ໄສ​ວ່າມີ​ການ​​ລາຍ​ງານ​ລາຍ​ຮັບ​ຄົວ​ເຮືອນ​ຂອງ​ທ່ານຢ່າງ​ບໍ່​ຖືກຕ້ອງ, ຄຳ​ຮ້ອງ​ສະໝັກ​ຂອງ​ທ່ານ​ຈະ​ຖືກ​ສືບສວນ.

· ໝາຍວ່າ​​ໄດ້​ຮັບລາຍ​ຮັບ​ແຕ່ລະ​ປະ​ເພດ​ເລື້ອຍໆ​ສໍ່າ​ໃດ ​ໂດຍ​ໃຊ້​ກ່ອງ​ໝາຍ​ເອົາ​ຢູ່​ເບື້ອງ​ຂວາ​ຂອງ​ແຕ່​ລະ​ບ່ອນ​ຕື່ມ​ຂໍ້​ມູນ.

	3.A. ​​ລາຍ​ງານ​ລາຍ​ຮັບ​ທີ່​ຫາ​ໄດ້​ໂດຍ​ເດັກ​ນ້ອຍ

	A) ​​ລາຍ​ງານ​ທຸກ​ລາຍ​ຮັບ​ທີ່​ຫາ​ໄດ້ ຫຼື ​ໄດ້​ຮັບ​ໂດຍ​ເດັກນ້ອຍ. ​ລາຍ​ງານ​ລາຍ​ຮັບ​ລວມຍອດ​ລວມກັນ​ສຳລັບ​ເດັກນ້ອຍ​ທຸກ​ຄົ​ນທີ່​ມີ​ຊື່​ໃນ​ຂັ້ນ​ຕອນ 1 ​ໃນ​ຄົວ​ເຮືອນ​ຂອງ​ທ່ານ​ໃສ່​ໃນ​ກ່ອງ​ທີ່​ຊື່ວ່າ “ລາຍ​ຮັບ​ທັງ​ໝົດ​ຂອງ​ເດັກນ້ອຍ”. ​ພຽງ​ແຕ່​ນັບ​ລາຍ​ຮັບ​ຂອງ​ລູກລ້ຽງ ຖ້າ​ທ່ານ​ກຳລັງ​ສະໝັກ​ໃຫ້​ພວກ​ເຂົາ​ຮ່ວມ​ກັນ​ກັບ​ສ່ວນ​ທີ່​ເຫຼືອຂອງ​ຄົວ​ເຮືອນ​ຂອງທ່ານ. 
ລາຍຮັບ​ຂອງ​ເດັກນ້ອຍ​ແມ່ນ​ຫຍັງ? ລາຍ​ຮັບ​ຂອ​ງ​ເດັກນ້ອຍ​ແມ່ນ​ເງິນ​ທີ່​ໄດ້​ຮັບ​ຈາກ​ພາຍ​ນອກ​ຄົວ​ເຮືອນທີ່​ຖືກ​ຈ່າຍ​ໂດຍ​ກົງ​ໃຫ້​ແກ່​ເດັກນ້ອຍ​ຂອງ​ທ່ານ. ຫຼາຍໆ​ຄົວ​ເຮືອນ​ບໍ່​ມີ​ລາຍ​ຮັບ​ຂອງ​ເດັກນ້ອຍ.

	​​3.B  ລາຍ​ງານ​ລາຍ​ຮັບ​ທີ່​ຫາ​ໄດ້​ໂດຍ​ຜູ້​ໃຫຍ່

	​ຂ້ອຍ​ຄວນ​ລະບຸ​ໃຜ​​ແດ່ຢູ່​ບ່ອນ​ນີ້?

· ​ໃນ​ເວລາ​ປະກອບ​ຂໍ້​ມູນ​ໃສ່ຂໍ້​ນີ້, ​ກະລຸນາ​ລວມ​ເອົາ​ສະມາຊິກ​ຜູ້​ໃຫຍ່​ທຸກ​ຄົນ​ໃນຄົວ​ເຮືອ​ນຂອງ​ທ່ານ​ຜູ້​ທີ່​ກຳລັງ​ອາ​ໄສ​ຢູ່​ນຳ​ທ່ານ ​ແລະ ​ແບ່ງປັນ​ລາຍ​ຮັບ ​ແລະ ຄ່າ​ໃຊ້​ຈ່າຍ​ຮ່ວມ​ກັນ, ​ເຖິງ​ແມ່ນ​ວ່າ​ພວກ​ເຂົາ​ບໍ່​ກ່ຽວຂ້ອງ ​ແລະ ​​ເຖິງ​ແມ່ນ​ພວກ​ເຂົາ​ບໍ່​ໄດ້​ຮັບ​ລາຍ​ຮັບ​​ເປັນ​ຂອງ​ຕົນ​ເອງ.
· ​ຢ່າ​ລວມ​ເອົາ: 

· ຄົ​ນທີ່​ອາ​ໄສຢູ່​ນຳ​ທ່ານ ​ແຕ່​ບໍ່​ໃຊ້​ລາຍຮັບ​ຂອງ​ຄົວ​ເຮືອນ​ຂອງ​ທ່ານ ​ແລະ ບໍ່​ປະກອບສ່ວນ​ລາຍຮັບ​ໃສ່​ຄົວ​ເຮືອນ​ຂອງ​ທ່ານ. 

· ​ເດັກນ້ອຍ ​ແລະ ນັກຮຽນ​ທີ່​ມີ​ຊື່​ຢູ່​ແລ້ວ​ໃນ ຂັ້ນ​ຕອນ 1.

	a) ບອກ​ຊື່​ຂອງ​ສະມາຊິກ​ຄົວ​ເຮືອນ​ທີ່​ເປັນຜູ້​ໃຫຍ່. ​ພິມ​ຊື່​ຂອງ​ສະມາຊິກ​​​ຄົວ​ເຮືອນ​​​ແຕ່ລະຄົນໃສ່​ກ່ອງ​ທີ່​ຊື່ວ່າ “ຊື່​ຂອງ​ສະມາຊິກ​ຄົວ​ເຮືອນ​ທີ່​ເປັນ​ຜູ້​ໃຫຍ່ (ຊື່ ​ແລະ ນາມສະກຸນ)”. ຢ່າ​ລະບຸ​ສະມາຊິກ​ຄົວ​ເຮືອນທີ່​ທ່ານ​ໄດ້​ລະບຸ​​ແລ້ວໃນ ຂັ້ນ​ຕອນ 1. ຖ້າ​ເດັກນ້ອຍ​ທີ່​ມີ​ຊື່​ໃນ ຂັ້ນ​ຕອນ 1 ມີ​ລາຍ​ຮັບ, ​ໃຫ້​ປະຕິບັດ​ຕາມ​ຄຳ​ແນະນຳ​ໃນ ຂັ້ນ​ຕອນ 3, ພາກ A.
	b) ​​ລາຍ​ງານ​ເງິນ​ຫາ​ໄດ້​ຈາກ​ການ​ເຮັດ​ວຽກ. ​ລາຍ​ງານ​ທຸກ​ລາຍ​ຮັບ​ຈາກ​ການ​​ເຮັດ​ວຽກ​ໃນ​ບ່ອນ​ຕື່ມ​ຂໍ້​ມູນ “​ເງິນ​ຫາ​ໄດ້​ຈາກ​ການ​ເຮັດ​ວຽກ” ຢູ່​ໃນ​ຄຳ​ຮ້ອງສະໝັກ.  ​ໂດຍ​ປົກກະຕິ​ແລ້ວ ​ນີ້​ແມ່ນເງິນ​ທີ່​ໄດ້​ຮັບ​ຈາກ​ການ​ເຮັດ​ວຽກຕ່າງໆ. ຖ້າ​ທ່ານ​ເຮັດ​ທຸລະ​ກິດ​ສ່ວນ​ຕົວ ຫຼື ​ເປັນ​ເຈົ້າ​ຂອງ​ຟາ​ມ, ທ່ານ​ຈະ​ລາຍ​ງານ​ລາຍ​ຮັບ​ສຸດທິ​ຂອງ​ທ່ານ.
ຈະ​ເປັນ​ແນວ​ໃດ​ຖ້າ​ຂ້ອຍ​ເຮັດ​ອາຊີບ​ສ່ວນ​ຕົວ? ​ໃຫ້​ລາຍ​ງານລາຍ​ຮັບ​ຈາກ​ວຽກ​ນັ້ນ​ເປັນ​ຈຳນວນ​ເງິນ​ສຸດທິ. ນີ້​ຖືກ​ຄິດ​ໄລ່​ໂດຍ​ການ​ລົບ​ຄ່າ​ໃຊ້​ຈ່າຍ​​ໃນ​ການດຳ​ເນີນທຸລະ​ກິດທັງໝົດອອກ​ຈາກລາຍ​ຮັບ​ລວມຍອດ​ຂອງ​ທຸລະ​ກິດ​ນັ້ນ. 
	c) ​ລາຍ​ງານ​ລາຍ​ຮັບ​ຈາກ​ການ​ຊ່ວຍ​ເຫຼືອຈາກ​ລັດຖະບານ/ຄ່າ​ລ້ຽງ​ລູກ/ຄ່າ​ລ້ຽງ​ຄູ່​ສົມລົດທີ່​ຢ່າ​ຮ້າງ. ​ລາຍ​ງານ​ທຸກ​ລາຍ​ຮັບ​ທີ່​ກ່ຽວຂ້ອງ​ໃສ່ບ່ອ​​ນ​ຕື່ມ​ຂໍ້​ມູນ “ການ​ຊ່ວຍ​ເຫຼືອຈາກ​ລັດຖະບານ/ຄ່າ​ລ້ຽງ​ລູກ/ຄ່າ​ລ້ຽງຄູ່​ສົມລົດ​ທີ່​ຢ່າ​ຮ້າງ” ຢູ່​ໃນ​ຄຳ​ຮ້ອງ​ສະໝັກ. ຢ່າ​ລາຍ​ງານ​ມູນ​ຄ່າ​ເງິນສົດ​ຂອງ​ຜົນ​ປະ​ໂຫຍ​ດການ​ຊ່ວຍ​ເຫຼືອຈາກ​ລັດຖະບານທີ່​ບໍ່​ມີ​ລາຍ​ຊື່​ໃນ​ຕະຕະລາງ. ​ຖ້າ​ລາຍ​ຮັບ​ແມ່ນ​ໄດ້​ຈາກ​ເງິນ​ຄ່າ​ລ້ຽງ​ລູກ ຫຼື ຄ່າ​ລ້ຽງ​ຄູ່​ສົມລົດ​ທີ່​ຢ່າ​ຮ້າງ, ​ໃຫ້​ລາຍ​ງານ​ເງິນ​ຈ່າຍ​ຕາມ​ຄຳ​ສັ່ງ​ສານ​ເທົ່າ​ນັ້ນ. ​ເງິນ​ທີ່​ບໍ່​ເປັນ​ທາງ​ການ​ແຕ່​ໄດ້​ຮັບ​ເປັນ​ປົກກະຕິ​ຄວນ​ຖືກ​ລາຍ​ງານ​ເປັນລາຍ​ຮັບ “ອື່ນ” ​ໃນ​ພາກ​ຕໍ່​ໄປ. 

	d) ລາຍ​ງານ​ລາຍ​ຮັບ​ຈາກ​ເງິນ​ບຳນານ/​ເງິນ​ກະສຽນ​ວຽກ/ທຸກ​ລາຍ​ຮັບ​ອື່ນ. ​ລາຍ​ງານ​ທຸກ​ລາຍ​ຮັບ​ທີ່​ກ່ຽວຂ້ອງ​ໃສ່ບ່ອ​​ນ​ຕື່ມ​ຂໍ້​ມູນ “ລາຍ​ງານ​ລາຍ​ຮັບ​ຈາກ​ເງິນ​ບຳນານ/​ເງິນ​ກະສຽນ​ວຽກ/ທຸກ​ລາຍ​ຮັບ​ອື່ນ” ຢູ່​ໃນ​ຄຳ​ຮ້ອງ​ສະໝັກ.
	e) ລາຍ​ງານ​ຂະໜາດ​ຄົວ​ເຮືອນ​ທັງ​ໝົດ. ​ປ້ອນຈຳນວນ​ທັງ​ໝົດ​ຂອງ​ສະມາຊິກ​ຄົວ​ເຮືອນ​ໃສ່​ບ່ອນ​ຕື່ມ​ຂໍ້​ມູນ “ສະມາຊິກ​ຄົວ​ເຮືອນ​ທັງ​ໝົດ (​ເດັກນ້ອຍ ​ແລະ ຜູ້​ໃຫຍ່)”. ຈຳນວນ​ນີ້​ຕ້ອງ​ເທົ່າ​ກັ​ບຈຳນວນ​ສະມາຊິກ​ຄົວ​ເຮືອນ​ທີ່​ລະບຸ​ໄວ້​ໃນ ຂັ້ນ​ຕອນ 1 ​ແລະ ຂັ້ນ​ຕອນ 3. ​ຖ້າ​ມີ​ສະມາຊິກ​ໃດໆ​ໃນ​ຄົວ​ເຮືອນ​ຂອງ​ທ່ານ​ທີ່​ທ່ານ​ບໍ່​ໄດ້​ລະບຸ​ຊື່​ໃນ​ຄຳ​ຮ້ອງ​ສະໝັກ​ນີ້, ​ໃຫ້​ກັບ​ຄືນ ​ແລະ ​ເພີ່ມ​ພວກ​ເຂົາ. ມັນ​ສຳຄັນ​ຫຼາຍ​ໃນ​ການ​ລະບຸ​ສະມາຊິກ​ຄົວ​ເຮືອນ​ທຸກ​ຄົນ ​ເພາະວ່າ​ຂະໜາດ​ຄົວ​ເຮືອນ​ຂອງ​ທ່ານ​ມີ​ຜົນ​ຕໍ່​ກັບ​ການ​ມີ​ສິດ​ໄດ້​ຮັບ​ອາຫານ​ຟຣີ ​ແລະ ລາຄາ​ຜ່ອນ​ຂອງ​ທ່ານ.
	f) ບອກ​ສີ່​ຕົວ​ເລກ​ສຸດ​ທ້າຍ​ຂອງໝາຍ​ເລກ​ປະກັນ​ສັງຄົມ​ຂອງ​ທ່ານ. ​ສະມາຊິກ​ຄົວ​ເຮືອນ​ຜູ້​ໃຫຍ່​ຕ້ອງ​ປ້ອນ​ສີ່​ຕົວ​ເລກ​ສຸດ​ທ້າຍ​ຂອງ​ໝາຍ​ເລກ​ປະກັນ​ສັງຄົມ​ຂອງ​ເຂົາ​ເຈົ້າ​ໃສ່​ບ່ອນ​ວ່າງ​ທີ່​ສະໜອງ​ໃຫ້. ທ່ານ​ມີ​ສິດ​ສະໝັກ​ຂໍ​ເອົາ​ຜົນ​ປະ​ໂຫຍ​ດ​ໄດ້ ​ເຖິງ​ແມ່ນ​ວ່າ​ທ່ານ​ບໍ່​ມີ​ໝາຍ​ເລກ​ປະກັນ​ສັງຄົມ​ກໍ​ຕາມ. ຖ້າ​ບໍ່​ມີສະມາຊິກ​ຄົວ​ເຮືອນ​ທີ່​ເປັນ​ຜູ້​ໃຫຍ່​ຄົນ​ໃດມີ​ໝາຍ​ເລກ​ປະກັນ​ສັງຄົມ, ​ໃຫ້ປະ​ບ່ອນ​ວ່າງ​ນີ້​ຫວ່າງ​ເປົ່າ ​ແລະ ໝາຍ​ໃສ່​ກ່ອງຢູ່​ເບື້ອງ​ຂວາທີ່​ມີປ້າຍ​ບອກວ່າ “ໝາຍ​ເອົາ​ຖ້າ​ບໍ່​ມີ SS#.”


	ຂັ້ນ​ຕອນ 4: ຂໍ້​ມູນ​ຕິດ​ຕໍ່ ​ແລະ ລາຍ​ເຊັນ​ຂອງ​ຜູ້​ໃຫຍ່

	​ຄຳ​ຮ້ອງ​ສະໝັກ​ທັງ​ໝົດ​ຕ້ອງ​​ເຊັນ​ຊື່​ໂດຍ​​ສະມາຊິກ​ຄົວ​ເຮືອນ​ທີ່​ເປັນ​ຜູ້​ໃຫຍ່. ​ໂດຍ​ການ​ເຊັນ​ຊື່​ໃນ​ຄຳ​ຮ້ອງ​ສະໝັກ, ສະມາຊິກ​ຄົວ​ເຮືອນ​ນັ້ນ​ກຳລັງ​ຢືນຢັນ​ວ່າ​​ໄດ້​ລາຍ​ງານທຸກ​ຂໍ້​ມູນ​ຢ່າງ​ເປັນ​ຈິງ ​ແລະ ຄົບ​ຖ້ວນ. ກ່ອນ​ເຮັດ​ສຳ​ເລັດ​ຂໍ້​ນີ້, ກະລຸນາ​ຮັບປະກັນ​ວ່າ​ທ່ານ​ໄດ້​ອ່ານ​ຄຳ​ຖະ​ແຫຼງຄວາມ​ເປັນ​ສ່ວນ​ຕົວ ​ແລະ ສິດທິ​ພົນລະ​ເມືອງ​ຢູ່​ດ້ານ​ຫຼັງຂອງ​ຄຳ​ຮ້ອງ​ສະໝັກ​​ແລ້ວ.

	A) ​ໃຫ້​ຂໍ້​ມູນ​ຕິດ​ຕໍ່​ຂອງ​ທ່ານ. ​ຂຽນ​ທີ່ຢູ່​ປະຈຸ​ບັນ​ຂອ​ງທ່ານ​ໃສ່​ບ່ອນ​ຕື່ມ​ຂໍ້​ມູນ​ທີ່​ສະໜອງ​ໃຫ້ ຖ້າມີ​ຂໍ້​ມູນ​ນີ້. ຖ້າ​ທ່ານ​ບໍ່​ມີ​ທີ່ຢູ່​ຖາວອນ, ນີ້​ບໍ່​ເຮັດ​ໃຫ້​ລູກຂອງ​ທ່ານ​ບໍ່​ມີ​ສິດ​ໄດ້​ຮັບ​ອາຫານ​ຟຣີ ຫຼື ອາຫານລາຄາ​ຜ່ອນ​ຢູ່​ໂຮງຮຽນ​. ​ການ​ໃຫ້​ເບີ​ໂທລະສັບ, ທີ່ຢູ່​ອີ​ເມ​ວ ຫຼື ທັງ​ສອງ​ຢ່າງ​ແມ່ນ​ເລືອກ​​ໃຫ້ຫຼືບໍ່​ໃຫ້​ກໍໄດ້, ​ແຕ່​ຊ່ວຍ​ໃຫ້​ພວກ​ເຮົາ​ຕິດ​ຕໍ່​ຫາ​ທ່ານ​ໄດ້​ຢ່າງ​ວ່ອງ​ໄວ​ຖ້າ​ພວກ​ເຮົາຈຳ​ເປັນ​ຕ້ອງ​ຕິດ​ຕໍ່​ຫາ​ທ່ານ.
	B) ຂຽນ​ຊື່​ເປັນ​ຕົວພິມ ​ແລະ ​ເຊັນ​ຊື່​ຂອງ​ທ່ານ. ຂຽນ​ຊື່​ຂອງ​ຜູ້​ໃຫຍ່ທີ່​ເຊັນ​ຊື່​ໃນ​ແບບ​ຟອມ​ເປັນຕົວ​ພິມ ​ແລະ ບຸກຄົນ​ນັ້ນ​ເຊັນ​ຊື່​ໃສ່​ກ່ອງ “ລາຍ​ເຊັນ​ຂອງ​ຜູ້​ໃຫຍ່”. 
	C) ຂຽນ​ວັນ​ທີ​ຂອງ​ມື້​ນີ້. ​ໃນບ່ອນ​ວ່າງ​ທີ່​ສະໜອງ​ໃຫ້, ​ຂຽນ​ວັນ​ທີ​ຂອງ​ມື້​ນີ້​ໃສ່​ກ່ອງ​ນັ້ນ.   
	D) ບອກ​​ເຊື້ອ​ຊາດ ​ແລະ ຊົນ​ເຜົ່າ​ຂອງ​ເດັກ (​ເລືອກ​ໄດ້). ​ຢູ່​ດ້ານ​ຫຼັງຂອງ​ຄຳ​ຮ້ອງ​ສະໝັກ, ພວກ​ເຮົາ​ຮ້ອງ​ຂໍ​ໃຫ້​ທ່ານ​ແບ່ງປັນ​ຂໍ້​ມູນ​ກ່ຽວ​ກັບ​ເຊື້ອ​ຊາດ ​ແລະ ຊົນ​ເຜົ່າ​ຂອງ​ລູກ​ທ່ານ. ​ບ່ອນ​ຕື່ມ​ຂໍ້​ມູນ​ນີ້​ແມ່ນ​ເລືອກ​ໃຫ້ຫຼືບໍ່​ໃຫ້​ຂໍ້​ມູນ​ກໍ່​ໄດ້ ​ແລະ ບໍ່​ມີ​ຜົນ​ຕໍ່​ກັບ​ການ​ມີ​ສິດ​ຂອງ​ລູກ​ທ່ານ​ສຳລັບ​ອາຫານ​ຟຣີ ຫຼື ອາຫານ​ລາຄາ​ຜ່ອນ​ຢູ່​ໂຮງຮຽນ.


